
SAOPĆENJE ZA JAVNOST 
Porezna uprava Federacije BiH 
izvršila 183 kontrole i otkrila 38 neprijavljenih radnika 
Porezna uprava Federacije BiH je tokom trodnevnih aktivnosti u četvrtak, petak i subotu (02.03.i 04. juli 2020.godine) izvršila 183 inspekcijske kontrole tzv. akcije na području Neuma, Mostara, Čapljine, Konjica, Ljubuškog, Širokog Brijega, Posušja i Gruda, kojim su bili obuhvaćeni porezni obveznici koji obavljaju ugostiteljsku djelatnost, građevinsku, trgovinsku, pekarsku djelatnost, ali i druge uslužne djelatnosti.  
Cilj kontrola je bila provjera poštivanja Zakona o fiskalnim sistemima i zapošljavanja radnika na crno. 

U ovim aktivnostima inspektori Porezne uprave su kontrolisali 225 zaposlenika kojom prilikom su otkrili 38 neprijavljenih radnika, 42 obveznika koji nisu izdavali fiskalne račune, 20 obveznika koji nisu imali instaliran fiskalni uređaj i 25 objekata koji su radili bez odobrenja za rad nadležnog organa.
Zbog utvrđenih nepravilnosti: zapošljavanje neprijavljenih radnika, neevidentiranje prometa putem fiskalnog uređaja, nepostojanje fiskaliziranog fiskalnog uređaja i rada bez odborenja zapečaćen je 21 objekt i u 63 inspekcijska nadzora podneseni su prekršajni nalozi sa ukupno izrečenim novčanim kaznama u iznosu 97.600,00 KM. 

Porezna uprava će nastaviti aktivnosti inspekcijskog nadzora na kontroli zakonitosti poslovanja poreznih obveznika i sprečavanju sive ekonomije i u narednim danima i poziva porezne obveznike kod kojih su utvrđene nepravilnosti da usklade svoje poslovanje i da poštuju zakone. 
Porezna uprava Federacije BiH poziva porezne obveznike - sva pravna i fizička lica na obavezu poštivanja poreznih i drugih zakona, a posebno Zakona o fiskalnim sistemima u Federaciji BiH prema kojem su dužni evidentirati svaki pojedinačno ostvareni promet preko fiskalnog uređaja, kupcima izdati fiskalni račun i izvršiti prenos podataka o ostvarenom prometu do servera Porezne uprave Federacije BiH. 

Porezna uprava Federacije BiH poziva i građane da za svaku kupljenu robu ili izvršenu uslugu traže fiskalni račun, te da saznanja o nelegalnom poslovanju, odnosno nepoštivanju poreznih zakona prijave Poreznoj upravi.
Svaka prijava uživat će punu diskreciju, a prijave možete dostaviti anonimno putem:

· e-maila: sivaekonomija@fpu.gov.ba i primjedbe@fpu.gov.ba,

· SMS poruke na broj mobitela 061 724 610,

· besplatnog poziva na broj 080 020 333, i

· pošte na adresu Husrefa Redžića 4, Sarajevo, uz naznaku „Nepravilnosti“.

